
1. INTRODUCION

Os gobernos rexionais deben incentivar a innovacion e as actividades de alta
tecnoloxia nos seus territorios, € para iso contan cos plans rexionais de I+D+IT e
con outros instrumentos articulados desde as axencias de desenvolvemento rexio-
nal. Un exemplo destes instrumentos son as diversas infraestruturas como as incu-
badoras de empresas, os centros de empresas e innovacion (CEEI), os parques cien-
tificos e tecnoloxicos (PC e T) e as tecnopoles. Polo tanto, estes convértense en po-
derosos instrumentos de politica de desenvolvemento rexional/local que tratan de
mellorar os recursos inmateriais' do territorio. Nestes espazos, a aglomeracién de
empresas favorece a informacion e a comunicacion entre elas, cuestions necesarias
en toda actividade innovadora. Asi, observamos como se retoma o principio basico
do desenvolvemento rexional, no que o espazo onde se sitan os distintos axentes
econdémicos desenvolve unha funcion moi activa, xerando externalidades positivas
baseadas na proximidade e na interactividade das empresas e das persoas que con-
viven no territorio.

Os PC e T son a formula mais estendida nos paises avanzados para trasladarlle a
sociedade os resultados da investigacion cientifica e tecnoloxica. Este instrumento
esta relacionado coas novas dinamicas territoriais das tecnépoles® e coas dinamicas
de organizacién en medios innovadores®, posto que, se partimos dos dous eixes es-

1 . . res . :

Seguindo a Vazquez Barquero (1999), as politicas de desenvolvemento local trataran de mellorar as infraes-
truturas e o capital social, de mellorar a organizacion do territorio e de mellorar os recursos inmateriais (au-
mentando a cualificacion dos recursos humanos; fomentando unha cultura empresarial, un “saber facer” tecnoloxi-
co e innovador das empresas, a difusion e a transferencia de tecnoloxia; e fomentando a cultura emprendedora).

As tecndpoles, moi desenvolvidas en Francia e no Xapon, non estan delimitadas nun espazo en concreto senén
que abranguen toda a zona na que incide todo o armazoén de institucions, axentes e infraestruturas que a confor-
man.

Os medios innovadores —defendidos polo Grupo de Investigacién Europea sobre os Medios Innovadores
(GREMI)- integran a innovacion tecnoloxica na contorna local e recalcan a importancia dos recursos inma-teriais

da contorna. Estes espazos organizanse arredor de redes de axentes que captan a innovacion tecnoloxica e a incor-
poran ao tecido produtivo local (Maillat, Quévit e Senn, 1992).

tratéxicos desefiados polas teorias das contornas innovadoras ¢ do distrito industrial
—innovacion e aprendizaxe, por un lado, e capacidade empresarial e organizativa,
por outro— e seguindo a proposta de Maillat (1995) —identifica catro tipos de siste-
mas produtivos locais: as areas rurais, os sistemas locais de empresas, 0s espazos
de innovacion e aprendizaxe, e as contornas innovadoras—, o noso obxectivo seria
converter o sistema produtivo nunha contorna innovadora na que a capacidade em-
presarial e organizativa e as respostas innovadoras das empresas ¢ dos actores lo-
cais foran as maximas posibles. Deste xeito sera necesario que os axentes que inte-
gran o milieu adopten as medidas necesarias e utilicen os instrumentos adecuados
con respecto ao investimento en tecnoloxia, innovaciéon e organizacion (Vazquez
Barquero, 1999).

2. PARQUES CIENTIFICOS E TECNOLOXICOS

Segundo a International Associaton of Science Parks (IASP), o concepto de
parque que englobaria tanto aos parques cientificos como aos tecnoldxicos’ (PC e
T) seria o de “un proxecto dotado dun espazo fisico, que ten relacions de colabo-
racion con universidades, centros de investigacion ou outras institucions de edu-
cacion superior, e que foi concibido para fomentar a creacion ou instalacion de
industrias innovadoras baseadas na tecnoloxia, ou de empresas do sector terciario
cun alto valor engadido. Todo iso a partir dun sistema de xestion do propio par-
que, que participa activamente nos procesos de transferencia tecnoloxica e incre-
mento do valor engadido das empresas usuarias”. Os parques, ademais de seren un
organismo de difusion e de transferencia de tecnoloxia e de soporte & innovacion,
son un instrumento de desenvolvemento rexional. De feito, en Espafia estan orien-
tados a este obxectivo polo feito de que foron impulsados principalmente desde os
gobernos autondmicos.

Todos os parques perseguen o éxito’, pero dado que as condicidns sociais, eco-
nomicas e institucionais de partida son distintas, tamén deben ser distintas as estra-
texias para acadar ese éxito. Neste punto existen duas posibilidades segundo a si-
tuacion na que se atope a industria da zona. Seguindo a Gamella (1988), o desen-
volvemento empresarial e tecnoloxico que se leve a cabo no parque pode ser en-
doxeno ou esdxeno. Un desenvolvemento enddxeno consiste en promover pemes
locais innovadoras e de alta tecnoloxia, conseguindo asi absorber os principais be-

4 Nos parques cientificos (PC) as actividades de producion e comercializacion estan excluidas, e as relacions coa
universidade cobran especial importancia, mentres que nos tecnoloxicos (PT) si se poden producir e non ¢ necesa-
rio que mantefia relacions coa universidade. En Espafia os PC e T oriéntanse a parques tecnoloxicos, posto que te-
fien moi poucos proxectos nos que participe activamente o sistema universitario espafiol. Non obstante, na actuali-
dade comezan a planificarse parques cientificos a partir de iniciativas da universidade. Compre sinalar que as rela-
cions do parque coa universidade, ou cos centros de I+D, non consisten s6 en manter unha proximidade fisica se-
noén en manter e fomentar unha proximidade intelectual: fluxos de cofiecemento, fertilizacion cruzada (que produ-
cirian sinerxias de toda clase, proxectos de investigacion conxuntos, novas ideas, novos productos, spin-offs, start-
ups...), posto que “la contigiiidad espacial no asegura la interaccion real entre los elementos del proceso si no
existen mecanismos institucionales y sociales que permitan esa conexion” (Castells e Hall, 1994).

5 Os parques sO poden ser avaliados cando alcancen o periodo de consolidacion (aproximadamente aos 15 anos
da stia inauguracion).

neficios da innovacion tecnoldxica, para o cal debe existir previamente un minimo
de capacidades empresariais e tecnoldxicas no tecido produtivo da zona (empresas
e instituciéns que cooperen entre si, aproveitamento das dotacions académicas e
dos centros tecnoloxicos, existencia dunha certa cultura empresarial innova-
dora...). Estamos, xa que logo, aproveitando os recursos propios de cada rexion pa-
ra garantir o sostemento do desenvolvemento econéomico. Por outro lado, o desen-
volvemento esdxeno consiste en atraer empresas multinacionais ou centros de I+D
de grandes empresas xa consolidadas. Este desenvolvemento ¢ o adecuado para as
rexions cun tecido productivo en declive ou moi pouco desenvolvido, onde non hai
posibilidades de desenvolvemento autoctono, e hai que substituir a actividade dos
sectores insalvables por empresas dos sectores mais competitivos e introducir me-
lloras tecnoloxicas nos sectores tradicionais. Se a estratexia de desenvolvemento do
PT nos seus comezos ¢ esoxena, a nosa hipotese é que a evolucion debe levalo ao
modelo endoxeno, posto que este facilita a adaptacion do PT 4 realidade socioeco-
némica da zona®, e asi mantefien unha identidade propia e son capaces de diferen-
ciarse’ pola orientacion que lle dea a contorna académica ou a industrial. De todo o
exposto non se pode extraer que a estratexia esoxena® sexa peor, sendn que é vélida
nun momento do tempo ante unhas determinadas circunstancias, pero ao ir desen-
volvéndose o PT deberia ir evolucionando cara ao modelo enddxeno.

3. PARQUE TECNOLOXICO DE GALICIA E TECIDO
PRODUTIVO DE OURENSE

Dado que defendemos que os PT deben desenvolverse vinculados ao tecido em-
presarial da rexion e intentar levar unha estratexia de crecemento endoxena, inten-
taremos comprobar cal ¢ a situacion do PT de Galicia neste punto. Para iso anali-
zaremos primeiro a realidade produtiva da provincia de Ourense e, posteriormente,
analizaremos o PT de Galicia’, dedicandolles unha especial atencion 4s empresas
situadas nel, 4 sia evolucion e 4 interrelacion destas co tecido produtivo da stia zo-
na de influencia'®. O que non se puido dilucidar a raiz do estudo, e no que seria in-
teresante profundar, ¢ en cofiecer o grao de interrelacion, a intensidade e o tipo de

Asi se aproveitan outros factores como a xeracion de externalidades ou o traballo en rede dos distintos axentes
econdmicos situados nos territorios. As empresas teran acceso a un mercado de traballo moito mais flexible e di-
namico, con traballadores moi especializados e inseridos na cultura empresarial local, e darase o fomento e difu-
sion da innovacion a través das relacions de cooperacion/competencia entre as empresas.

Esta diferenciacion ¢ importante principalmente entre os parques xeograficamente proximos, e entre os non tan
proximos se temos en conta a globalizacién da economia e o espectacular avance das telecomunicacions.

De feito, en Espafia case todos os PT comezaron atraendo empresas multinacionais ou centros de I+D de gran-
des empresas.

O PTGealicia ten un competidor desde o ano 2003: o PTVigo, que conta con fortalezas e oportunidades que de-
beria aproveitar e non quedar nunha simple declaracion de intencions.

Escollemos a area da provincia porque, en primeiro lugar, o propio parque recofiece como sectores priorita-
rios os principais da stia provincia e, en segundo lugar, cinguirse 4 contorna local seria demasiado restritivo e am-
plialo & comunidade galega deformaria os resultados, debido ao elevado peso da Galicia atlantica fronte 4 Galicia
interior.

relacion entre as empresas do PT de Galicia e as empresas do sector produtivo lo-
cal''.

Na provincia de Ourense arrastranse unha serie deficiencias que tamén se ob-
servan no resto de Galicia, como son un déficit tecnoloxico, un déficit de industria-
lizacioén e unha reducida dimension das escasas empresas existentes. O VEBpm da
provincia no ano 1999 era de 513.855 millons de pesetas correntes, o que supon un
11% do total de Galicia (4.628.088), e a distribucion sectorial era a seguinte: agri-
cultura 6%, sector industrial 20%, construcion 13,7%, servizos 60%. O tecido em-
presarial de Ourense consta, segundo os datos do INE do ano 2001, de 21.136 em-
presas, que representan o 12,6% do total de Galicia, fronte ao 41,7% da Coruiia e
ao 32% de Pontevedra. Destas, o 98,4% (20.809) son empresas con menos de 20
traballadores; entre os 20 e os 200 traballadores esta o 1,4% (310), e con mais de
200 traballadores s6 hai un 0,08% (17 empresas). Polo tanto, estamos falando dun
tecido productivo pouco desenvolvido, con pequenas empresas que presentan serias
deficiencias ao falar de innovacion: son empresas que non tefien a suficiente capa-
cidade para detectar as suas necesidades de innovacion, que tefien unha especiali-
zacion sectorial nas industrias tradicionais cun predominio de empresas familiares
remisas & innovacion, que se dirixen principalmente a un mercado reducido e
proximo xeograficamente e que non demanda innovacions. Hai ausencia dunha
cultura empresarial de cooperacion entre empresas e de realizacion de proxectos
conxuntos, ¢ unha reducida participacion por parte das empresas nas redes interna-
cionais de I+D. Tamén se detecta unha escaseza de intermediarios tecnoloxicos que
casen a demanda das empresas coa oferta tecnoldxica do sistema, e tamén unha fal-
ta de empresas que simplemente presten servicios empresariais (consultoras, servi-
zos de enxefieria, de asesoria, de formacion...). A todo isto compre engadir as difi-
cultades que tefien particularmente as empresas innovadoras & hora de acceder ao
financiamento debido a un armazén financeiro local tradicional e que os fondos de
capital risco son escasos.

Desde o punto de vista sectorial predominan os sectores de rochas ornamentais,
o sector téxtil e confeccion, o sector da automocion, o sector agroalimentario, e a
industria forestal. A estes dedicarémoslles uns breves comentarios. Dentro do sec-
tor da industria extractiva situase o subsector da extracciéon de minerais non metali-
cos, onde se insire a industria de rochas ornamentais (pizarra, granito, marmore e
outros materiais). Na provincia de Ourense producese principalmente pizarra —o
88% da pizarra de Galicia e esta, & sila vez, produce entre o 55% e o 60% do total
mundial—. No sector do granito, a provincia de Pontevedra lidera a producion. Non
obstante, Ourense tamén conta con Xenerosos recursos, xa que poste 24 canteiras
das cales 22 empresas extraen o 20% da producion total galega —142.000 toneladas
aproximadamente—.

11 L, fos . . .
Outros factores son a modernizacion tecnoloxica conseguida na zona, a mellora da cualificacion da man de
obra e das suas remuneracions, a mellora da competitividade dos produtos e servizos orientados ao exterior, € o
aumento da colaboracion entre todos os integrantes do sistema de innovacion (Stohr, 1988).

No sector téxtil e de confeccion da provincia de Ourense hai 118 empresas
(18% do total de Galicia). A gran maioria son pemes, posto que o 98% das empre-
sas téxtiles tefien menos de 50 traballadores; dentro do 2% restante estan empresas
como Adolfo Dominguez, S.A., Roberto Verino e a sociedade téxtil Lonia, S.A.
Segundo o estudo Panordmica sociolaboral en el sector textil gallego, preto do
82% das empresas ourensas do téxtil son manufactureiras e o 18% restante son
comercializadoras. Un dos retos fundamentais aos que se enfrontan estas empresas
¢ a mellora da productividade; para iso, a renovacion tecnoloxica, principalmente
nas empresas manufactureiras —automatizacion en desefio, patronaxe, corte—, cons-
titue un elemento clave.

No sector agroalimentario o Grupo Coren ¢ o principal produtor de carne de ave
de Espaia, cunha imaxe de marca e con canles de distribuciéon moi desenvolvidas.
Na actualidade conta con 3.200 socios cooperativistas.

O sector da automocién ¢ un sector complexo na sua configuracion, posto que
abrangue numerosas actividades e xera multiples relacions cruzadas entre empresas
provedoras, fabricantes ensambladores e empresas comercializadoras. Dos 25 pro-
vedores “de primeiro equipo” que ten a planta de Citroé€n Hispania S.A de Vigo, 2
situanse en Ourense, asi como outra empresa importante no sector da automocion.
Neste sector ¢ de vital importancia a creacion no ano 1997 do Cluster de Empresas
de Automocién de Galicia (CEAGA), ao que pertencen as empresas fabricantes de
compofientes importantes de Ourense, o que supon unha oportunidade de desen-
volvemento sectorial que se deberia aproveitar.

En canto & industria forestal, Ourense posue unha gran riqueza, xa que case o
68% da sua superficie esta catalogada como terreo forestal, fronte ao 61% de Gali-
cia e a0 32% da media nacional. Non obstante, e malia todo este potencial, o seu
aproveitamento ¢ moi inferior ao 6ptimo debido en parte 4 falta de tradicion fores-
tal da provincia. A industria forestal existente céntrase na primeira transformacion,
xa que na provincia existen 72 serradoiros de tipo familiar, de reducida dimension
e con tecnoloxia obsoleta. A industria de segunda transformacién apenas esta de-
senvolvida, polo que a sua contribucion ao valor engadido € inferior ao que poderia
se, por exemplo, se desenvolvese unha industria de fabricacion de mobles.

Con respecto ao Parque Tecnoloxico de Galicia, este € propiedade da Xunta de
Galicia, e como organo de xestion esta o Parque Tecnoloxico de Galicia S.A., so-
ciedade participada polas instituciéns que se presentan no cadro 1. A xestién do
parque estd a cargo dun cadro de persoal constituido por 14 persoas.

Pasados xa dez anos desde que se inaugurou o parque, o balance presenta un es-
caso saldo positivo, posto que das 23 empresas no ano 1997 pasou a 28 no ano
1999 ¢ a 40 no ano 2002 (cadro 2). Asi mesmo, a facturacion no ano 1999 foi de
4.600 millons de pesetas, cifra que se incrementou no ano 2000 ata alcanzar os
7.500 milléns de pesetas. O numero de traballadores'? tamén ascendeu de 199 ata

12 . . .
Esta variable non alcanza valores moi elevados xa que, polo xeral, as empresas localizadas nos parques son
de reducida dimension.

335 no ano 2000. Polo tanto, o parque deberia comezar un periodo de consolida-

cion cunha masa critica de empresas.

Cadro 1.- Datos do PT GALICIA

Parque Tecnoloxico de Galicia S.A: Xunta de Galicia 49%, Deputacion de Ourense 21%, Camara de Comercio e
Industria 10%, Concello de Ourense 10%, Concello de San Cibrao 4%, Confederacion de Empresarios de Ouren-
se 2%, Union Xeral de Traballadores 2%, Universidade de Vigo 2%.

Inauguracion: 10/10/1992

Custo: 5.500 millons de pesetas

Localizacion: a 10 km de Ourense

Superficie: 550.000 m%, 70 parcelas e o Centro de Em-
presas e Innovacion (CEEI) con 60 nifios.

Obxectivos:

e Promover a creacion de empresas de base tecnolo-
xica

e Aumentar o nivel de innovacion das empresas exis-
tentes

o Aproveitar mellor os recursos naturais de Galicia e
incrementar o valor engadido dos seus produtos

o Estreitar a relacion entre a universidade e a empresa

Sectores prioritarios:

eIndustrias de accesorios e complementos do automobil
e empresas téxtiles

eEmpresas de transformacion e comercializacion de
produtos agroalimentarios

e Empresas transformadoras da madeira, de desefio e de
fabricacion de mobles

o Empresas transformadoras da pizarra e do granito

e Empresas de materiais avanzados aplicables na indus-
tria aeroespacial, naval, automocion, etc.

o Empresas de innovacion no sector forestal

e Telecomunicacidns e aplicacions informaticas

e Membro da APTE (Asociacion Espafiola de Parques
Tecnoldxicos) integrada, 4 sia vez, na IASP (Inter-
national Association of Science Parks)

e Relacion con FEUGA

eAlberga tres centros de I+D: o Centro de Innovacion
da Madeira, o Laboratorio Oficial de Metroloxia e Ca-
libracion de Galicia e a Fundacion Centro Tecnoloxico
da Carne

Cadro 2.- Evolucién da distribucion sectorial das empresas do PT Galicia (peso relativo)

Aeroespacial
Agroalimentario
Automocion
Automatizacién-Robotica
Electronica
Informatica
Enxeferia

Medio ambiente
Novos materiais
Quimica

Servizos avanzados
Telecomunicacions
Téxtil

Outros

Total empresas (valor absoluto)

1997 2002
0,0 5,0
8,7 7,5
0,0 5,0
0,0 2,5
8,7 5,0

17,4 20,0
8,7 5,0
43 2,5
43 2,5
4,3 0,0

13,0 15,0

17,4 15,0
43 7,5
8,7 7,5

23 40

FONTE: Ondategui (2000) e elaboracion propia.

No Parque Tecnoléxico de Galicia, igual ca no resto dos parques espafois, 0s
sectores que tefien un maior peso’® son os vinculados 4s tecnoloxias de informacion
e comunicacion: informatica cun 20% (6 empresas, incluidas as de sofiware e mul-
timedia) e as telecomunicacidons cun 15% (5 empresas). Os seguintes sectores en
importancia son o agroalimentario e o téxtil, tan importantes na zona, e que repre-

13 , . . , .
Estes datos compre consideralos cunha certa cautela posto que, como analizamos un nimero reducido de em-
presas, calquera pequena variacion nel modifica sensiblemente as cifras dos pesos relativos de cada sector.

sentan ambos os dous 0 7,5% (3 empresas cada un). O agroalimentario esta lidera-
do por Coren I+D, e no téxtil destacan Roberto Verino ¢ Adolfo Dominguez. A
unha certa distancia sitianse a enxeferia e electronica, o sector aeroespacial, que
recentemente adquiriu un certo peso, e a automocion. Polo tanto, observamos que
ademais das empresas das novas tecnoloxias de informacion e comunicacion (in-
formatica, software, multimedia e telecomunicacions), no PT de Galicia hai empre-
sas que si estan relacionadas co tecido productivo da zona, mais concretamente co
agroalimentario, co téxtil e, en menor medida, co sector da automocion.

O PTG empregou nos seus comezos unha estratexia de tipo esoxeno, acorde coa
situacion de escaso desenvolvemento do tecido produtivo da provincia de Ourense,
posto que se constata a presenza no parque de tres empresas multinacionais ¢ de
varios centros de I+D de grandes empresas; agora ben, segundo a hipotese comen-
tada anteriormente, este deberia evolucionar cara a un crecemento de tipo enddxe-
no creando pequenas empresas locais innovadoras que se relacionasen co tecido
produtivo da zona, mais o que se observa ¢ que existe un certo nimero de empresas
locais pero que case a metade delas responden a traslados e non a creacion de em-
presas. Asi pois, en xeral o parque presenta un crecemento de empresas locais moi
lento —no ultimo ano instalaronse 6—.

4. CONCLUSIONS

Da analise realizada podense inferir unha serie de conclusions. Calquera intento
de avaliacion ou de comparacion de parques € profundamente arriscado e com-
plexo posto que as realidades socioecondmicas son distintas en cada parque, co que
cada un terd unhas caracteristicas intrinsecas que o faran diferente aos demais, e
porque habera de transcorrer mais dunha década desde a suia creacion para alcanzar
o periodo de madureza e empezar a ter unha masa critica de empresas e aproveitar
asi economias de escala externas.

Os PT espaiiois utilizdronse mais como instrumento de desenvolvemento rexio-
nal que como organismo de difusion e transferencia de tecnoloxia, provocado en
parte polo feito de que foron impulsados principalmente desde os gobernos auto-
némicos. Outra cuestion sobre a que compre incidir é que para que os parques te-
flan éxito deben manterse fieis a filosofia de PC e T coa que foron creados, e fo-
mentar a creacion de empresas innovadoras ¢ de base tecnoldxica, posto que, se
non, se converteran nunha oferta de solo empresarial de alta calidade —neste aspec-
to é importante a sua relacion coa universidade—.

Os parques deben seguir unha estratexia de diferenciacion e vincularse ao tecido
produtivo local incorporando contido tecnoloxico aos sectores tradicionais. Neste
sentido, o PT de Galicia esta lixeiramente relacionado co tecido produtivo da pro-
vincia; non obstante, cumpriria profundar moito mais para comprobar cal € o grao
de interrelacion (intensidade, tipo de vinculos...); pero o que si se intie € que o
PTG deberia facer un esforzo de integracién moito maior. Con respecto a estratexia
de desenvolvemento do PTG, constatamos que, dado que a provincia poste un te-

cido produtivo pouco desenvolvido, este empregou nos seus comezos unha estra-
texia de crecemento de tipo esoxeno —captacion de grandes empresas—. Pero esta
estratexia, segundo a nosa hipotese, deberia estar evolucionando cara a un crece-
mento de tipo enddéxeno —creacion de pequenas empresas locais innovadoras— e,
ainda que da andlise se extrae que existen algunhas empresas locais, o crecemento
do parque ainda é demasiado lento como para aventurar un crecemento de tipo en-
doxeno.

